
CONVENIO DE COLABORACIÓN ENTRE O CONCELLO DE SANTIAGO DE COMPOSTELA 

E CRUZ VERMELLA 
 
 
 

En Santiago de Compostela, 11 de novembro de dous mil oito 
 
 

REUNIDOS: 
 
 
Dunha parte: 
 
O Ilmo.Sr.D.Xosé Antonio Sánchez Bugallo, Alcalde do Concello de Santiago de Compostela, 
que actúa en nome e representación  desta Corporación, en virtude das competencias que lle 
son recoñecidas polos artigos 124 da Lei 7/85, do 2 de abril, reguladora das bases do réxime 
local, e 61 da Lei 5/97, do 22 de xullo, de Administración local de Galicia. 

 
E doutra: 
 
Don Rufino Constantino Pérez Outes, con DNI 33020375-B, que intervén neste acto en nome e 
representación de Cruz Vermella, con número de identificación social Q-0286601-G e domicilio 
social na avenida de Lugo, s/n, código postal 15703, en Santiago de Compostela, como 
entidade sen ánimo de lucro (ONG) constituída no ano 1864 ao abeiro da lexislación, actuando 
como presidente e conforme as competencias que ten atribuídas de acordo co artigo 15 dos 
estatutos da asociación. 
 
Ambas as dúas partes no nome e representación que ostentan e coa capacidade legal para 
este acto  
                                                 

 
 

EXPOÑEN 
 
 

Primeiro. 
 
O Concello de Santiago de Compostela vén desenvolvendo, consonte a Lei 7/85, do 2 de abril, 
reguladora das bases do réxime local, a súa competencia de obrigado exercicio respecto á 
prestación de servizos sociais de promoción e reinserción social.  
 
É prestación básica dos servizos sociais, entre outras, a animación, prevención e cooperación 
social, que teñen por obxecto potenciar a participación de persoas e grupos na vida comunitaria, 
fomentando a iniciativa social, a solidariedade, o asociacionismo e o voluntariado, así como 
favorecer a toma de conciencia da cidadanía sobre os seus problemas e poñer en marcha 
mecanismos que fagan posíbel a participación destes na busca de solucións e na xestión dos 
servizos e actividades que se demanden. 
 
Segundo.  
 
En resposta ao artigo 9.2 da Constitución, en defensa dos dereitos e promoción dos intereses 
sociais, o Concello de Santiago de Compostela vén promovendo as condicións para que a 
liberdade e a igualdade dos individuos sexan reais e efectivas, así como a remoción dos 
obstáculos que impiden ou dificulten a súa plenitude, facilitando a participación de toda a 
cidadanía na vida política, económica, cultural e social. 

Con este referente, que é coincidente coa propia filosofía dos Servizos Sociais, entendidos 
estes como instrumento da política social, no ánimo de acadar a xustiza  e a calidade de vida 
dos individuos e grupos, pola vía da promoción da participación, nun trato de igualdade e non 
exento de consideración ás peculiaridades dos diferentes colectivos e grupos, o Concello de 
Santiago de Compostela desenvolve, no ámbito das súas competencias, programas e 
actuacións co fin de garantir a calidade de vida e unha orde social máis xusta e solidaria 

 
  

Terceiro. 
 
A Entidade Cruz Vermella, configúrase como unha institución humanitaria, de carácter 
voluntario e de interese público ó amparo dos convenios internacionais sobre a materia nos 
que España sexa parte, se rixe polo Real Decreto 415/1996, de 1 de marzo, modificado polo 
Real Decreto 2219/1996, do 11 de outubro e normas complementarias, con capacidade 
xurídica e plena capacidade de obrar, carecendo de ánimo de lucro. 
 
A Cruz Vermella está a desenvolver actividades de promoción social e desenvolvemento 
comunitario, encamiñadas basicamente á cobertura de servizos sociais de carácter polivante 
prestando apoio ós colectivos de persoas maiores, minusválidos, con problemas de 
autonomías persoal, de soidade, para posibilitar a mobilidade destas persoas e aliviar a carga 
que supón para as súas familias. 
  
 
Cuarto. 
 
A Cruz Vermella ten como fins, segundo os seus estatutos (adaptados segundo ó disposto pola 
Disposición Transitoria Única do Real Decreto 2219/1996 regulador das normas de ordenación 
da Cruz vermella Española) os seguintes: 
 

a) A búsqueda e o fomento da paz, así como da cooperación nacional e internacional. 
 
b) A difusión e ensinanza do Dereito internacional Humanitario. 

 
c) A difusión e defensa dos dereitos humanos fundamentais. 

 
d) A actuación, en situacións de conflitos armados, en favor de todas as vítimas civís e 

militares. 
 

e) A atención ás persoas e colectivos ás persoas e colectivos que sofren, previndo e 
atenuando a dor humán. 

 
f) A protección e socorro de todas as persoas afectadas por accidentes, catastrofes... 

 
g) A promoción e colaboración en accións de solidaridade. 

 
h) O desenvolvemento de actividades formativas encamiñadas á consecución de ditos 

fins. 
 
Para a consecución destes fins, realizaranse as seguintes actividades:  

 
 

?  Hospitalización, asistencia sanitaria e rehabilitación, xa sexa no domicilio ou móbil. 
 
?  Transporte sanitario e transporte adaptado para as persoas con mobilidade 

reducida. 

?  Previr, vixiar e atender situacións de risco, actos culturais e deportivos, praias e 
augas interiores. 

 
?  Teleasistencia de atención domiciliaria. 

 
?  Formación no campo humanitario, sanitario, social e medioambiental. 

 
?  Xestión de centros de atención, centros de día, centros sociais e residencias... 

 
?  En xeral, calquera outra actividade ou servizo que a Institución desenvolva para o 

mellor cumprimento dos seus fins. 
 
 
Quinto. 
 
O Concello de Santiago de Compostela e Cruz Vermella, en consonancia coa filosofía da 
diversidade, da igualdade social e da integración, teñen o propósito de dar estabilidade á 
colaboración que se vén producindo de maneira continuada entre ambas as dúas entidades, 
dado que a complexidade dos problemas sociais require da implicación de distintos colectivos 
no camiño de conseguir a xustiza e a igualdade social. 
 
Co obxecto de facer realidade e pór en práctica os obxectivos expostos, tendo en conta a 
especificidade do obxecto da colaboración, e de conformidade co previsto no artigo 26 da Lei 
9/2007, do 13 de xuño, de Subvencións de Galicia, se emprega o procedemento de convenio 
de colaboración. 
 
Por todo o exposto as partes comparecentes acordan subscribir o presente convenio de 
colaboración de acordo coas seguintes  

 
 
 

 
CLÁUSULAS 

 
PRIMEIRA. Obxecto  
 
Este convenio ten por obxecto estabelecer os termos da colaboración entre as partes asinantes 
para  o desenvolvemento dos seguintes programas e actividades: 
 

?  Proxecto de alfabetización de adultos 
?  Proxecto de lecer e tempo libre con persoas maiores 
?  Progama Servizo Integral Emprego (S.I.E) 
?  Intervención en emerxencias 
?  Servizos preventivos 
?  Proxecto de Centro de Mediación Social. 
?  Proxecto de prevención de conductas violentas en xoves no ámbito escolar 

 
 
SEGUNDA. Contido 

 
1. Proxecto de alfabetización de adultos.- alfabetización de persoas adultas que non 

tiveron posibilidades de formación e que desexen adquirir habilidades para a realización 
de actividades básicas da vida diaria como a lectura e a compresión de cartas, facturas... 
Beneficiarios: persoas de idades comprendidas entre os 18 e os 60 anos. 

2. Proxecto de lecer e tempo libre con persoas maiores.- trata de ocupar o tempo libre 

das persoas maiores con actividades alternativas, diminuíndo o illamento e facilitando a 
integración no entorno, para iso desenvólvense talleres (manualidades, 
psicomotricidades, dinámicas alternativas, etc...), actividades lúdicas, acompañamento 
en actividades de ocio, festas, actividades o aire libre... 
Beneficiarios: persoas maiores de 60 anos. 
 

3. Programa Servizo Integral Emprego (S.I.E.).- S.I.E., xurde como mecanismo que 
articula e coordina actividades de fomento de emprego. Como unha resposta que 
permita unha xestión de medios e recursos máis eficaz a fin de mellorar as posibilidades 
de emprego dos colectivos cos que traballa.  
Beneficiarios: Xoves en risco de exclusión social, mulleres con escasa formación, 
emigrantes retornados, Inmigrantes (incluidos no “Programa Interlabor@”). 
 

4. Intervención en emerxencias.- intervención de forma inmediata, urxente e sostida. 
Intervense no momento inicial da emerxencia con un conxunto de accións que alivien o 
sofremento humán, protexan a saúde e o medio ambiente. Entre outras desenvólvense 
actividades de primeiros auxilios, clasificación de feridos, transporte sanitario, apoio 
humán... 
Beneficiarios: toda a poboación. 

 
5. Servizos Preventivos.- os servizos preventivos xorden, a consecuencia de actos ou 

espectáculos deportivos e culturais ou de grandes concentracións de xente nas que é 
necesario facer unha previsión de riscos e unha cobertura sociosanitaria. Beneficiarios:  
poboación en xeral 

 
6. Proxecto de Centro de Mediación Social.- os Centros de Mediación Social constitúen un 

marco de colaboración entre as distintas institucións de atención á infancia, para dotar á 
comunidade dunha infraestrutura de intervención sobre as diferentes problemáticas de 
marxinación que afectan a este colectivo, proporcionando un recurso estable de ocio e 
tempo libre, desenvolvendo actividades dirixidas a menores en situación de risco e/ou 
conflicto social. 
Beneficiarios: nenas e nenos de idades comprendidas entre os 6 e os 14 anos. 

 
7. Proxecto de prevención de conductas violentas en xoves no ámbito escolar.- debido 

a situacións que a diario vemos na televisión, na prensa, nos centros educativos... é dicir, 
na vida diaria, xunto coa predisposición dos xoves a resolver calquera conflicto mediante a 
práctica da violencia, é importante a promoción de actitudes positivas para a prevención de 
conductas violentas.  
Beneficiarios: xoves con idades comprendidas entre os 12 e os 20 anos. 

 
 

TERCEIRA. Contía da axuda 
 
Para a colaboración na realización das actividades obxecto deste convenio, o Concello de 
Santiago de Compostela con cargo os seus Orzamentos Xerais Anuais correspondentes a cada 
exercicio económico aportará as cantidades que neles se dispoña nominativamente. En 
concreto para o presente exercicio económico, o Concello achegará á Asociación a cantidade 
de ONCE MIL EUROS (11.000,00€).  
 
CUARTA. Actividades excluídas de subvención. 
 
As actividades excluídas desta subvención e que non poderán ser obxecto do convenio son: 

1. Viaxes de carácter lúdico ou cultural. 
2. Festas e outras actividades semellantes. 
3. Aluguer de locais e mantemento destes. 
4. Compra de bens inventariables. 

QUINTA. Forma de Pagamento 
  
Respecto da forma de pagamento, estarase o disposto as Bases de execución orzamentaria do 
Concello de Santiago de Compostela. Igualmente seranlle de aplicación o disposto na Lei 
9/2007, do 13 de xuño, de subvencións de Galicia e na Lei 38/2003, do 17 de novembro xeral 
de subvencións. 
O pago realizarase previa xustificación dos gastos realizados e do cumprimento da finalidade 
para a que é concedida  a axuda, así como, da aplicación dos fondos destinados ó efecto.  
A xustificación do cumprimento das finalidades que motivan a sinatura do convenio farase 
achegando: 
 

o A correspondente memoria e documentación que acredite a realización do 
obxecto do convenio mediante a realización das actividades e o grao de 
cumprimento dos obxectivos.(antes do 15 de novembro de cada exercicio). 

o Declaración de ter cumprido o obxecto do convenio. 
o Relación detallada das subvencións ou axudas obtidas doutros axentes para 

idéntica finalidade. 
o Relación detallada (data, concepto, importe, nº) das facturas ou documentos 

xustificativos que se presentan para a xustificación. 
o Facturas orixinais de gasto (do ano en curso) ou os demais documentos de 

valor probatorio equivalente ou as súas fotocopias debidamente compulsadas, 
que serán obxecto dunha validación e estampado permitindo o control da 
concorrencia de subvencións (artigo 30.3 parágrafo 3º lei 38/03 e artigo 28.3 
parágrafo 3º lei 9/2007) 

o Se presentan facturas pagadas ao contado, declaración de que as mesmas 
foron pagadas integramente con cargo ós fondos da asociación. 

o Certificación de estar ao corrente no cumprimento das súas obrigas tributarias. 
o Certificación de estar ao corrente no cumprimento das súas obrigas coa 

Seguridade Social. 
o No suposto de que as actividades fosen financiadas, ademais de por este 

convenio, con fondos propios, outras subvencións ou recursos, deberá 
acreditarse na xustificación o importe, a procedencia e a aplicación dos ditos 
fondos ás actividades subvencionadas. En ningún caso, a contía do convenio, 
só ou en concorrencia con outras subvencións, axudas doutras administracións, 
entes públicos ou privados, poderá superar a totalidade do custo da actividade 
que vai desenvolver a asociación. 

 
Se, para realizar o obxecto do presente convenio a asociación obtivese subvencións doutras 
entidades públicas ou privadas que, en concorrencia coa concedida superará o total do custo da 
actividade, minorarase a achega do Concello de Santiago. E procederá  o reintegro do exceso 
obtido sobre o custe da actividade subvencionada, así como o interese de demora 
correspondente. 
 
En todo caso, a data límite para a presentación dos xustificantes non poderá exceder do 
estipulado nas bases de execución orzamentaria do Concello de Santiago de Compostela. 
 
Considerarase gasto realizado o efectivamente pagado antes do remate do período de 
xustificación. 

 
Non poderá realizarse o pagamento da subvención en tanto o beneficiario non estea ó corrente 
no cumprimento das obrigas tributarias e coa Seguridade Social 
 
Asemade porá a disposición do Concello de Santiago de Compostela cantos datos lle sexan 
requiridos respecto do desenvolvemento do devandito programa. 

En todo caso, as achegas das anualidades correspondentes a vixencia deste convenio, quedan 
supeditadas á existencia de crédito adecuado e suficiente no exercicio económico 
correspondente, dando cumprimento os obxectivos de estabilidade orzamentaria e de eficiencia 
e utilización dos recursos públicos. 
 
 
QUINTA. Obrigas do beneficiario 
 
Con suxeición ós termos deste convenio, en cumprimento do estabelecido na Lei 9/2007, do 13 
de xuño, de subvencións de Galicia, na Lei 38/2003, de 27 de novembro xeral de subvencións, 
e das Bases de Execución orzamentaria do Concello de Santiago de Compostela, a Asociación 
asinante ten entre as súas obrigas as seguintes: 
 

a) Cumprir o obxecto do convenio, realizando as actividades que fundamenta a concesión 
da subvención. 

b) Xustificar ante o Concello de Santiago de Compostela o cumprimento dos requisitos e  
condicións; así como a realización da actividade e o cumprimento da finalidade que 
determina a concesión. 

c) Someterse ás actuacións de comprobación a efectuar polo Concello de Santiago de 
Compostela, así coma calquera outras de comprobación e control financeiro que poidan 
realizar os órganos de control competentes, aportando canta información lles sexa 
requirida no exercicio das actuacións anteriores. 

d) Comunicarlle o Concello de Santiago de Compostela a obtención doutras subvencións, 
axudas, ingresos ou recursos que financien as actividades subvencionadas por este 
convenio. Esta comunicación deberá efectuarse tan pronto como se coñeza pola 
Asociación e, en todo caso, con anterioridade á xustificación da aplicación dada ós 
fondos percibidos.  

e) Acreditar con anterioridade o ditarse a proposta de resolución de concesión que se 
encontra o corrente no cumprimento das súas obrigas tributarias e da Seguridade 
Social. 

f) Dispoñer dos libros contables, rexistros dilixenciados e demais documentos 
debidamente auditados nos termos esixidos pola lexislación mercantil e sectorial 
aplicable ó beneficiario en cada caso, así coma cantos estados contables e rexistros 
específicos sexan esixidos para garantir o axeitado exercicio das facultades de 
comprobación e control. 

g) Conservar os documentos xustificativos da aplicación dos fondos recibidos, en tanto 
poidan ser obxecto das facultades de comprobación e control. 

h) O beneficiario deberá dar a adecuada publicidade do carácter público da financiamento 
dos programas e actividades obxecto do presente convenio. A tal efecto na publicidade 
das actividades farase constar de maneira expresa a colaboración do Concello de 
Santiago. 

i) Cumprir co resto dos requisitos e obrigas recollidas nos artigos 10º e 11º da Lei 9/2007, 
do 13 de xuño, de subvencións de Galicia. 

j) Proceder o reintegro dos fondos percibidos de acordo co disposto no artigo 13.2 K)  da 
Lei 9/2007, do 13 de xuño, de subvencións de Galicia e en todo caso, nos supostos 
contemplados no artigo 33 da referida Lei.   

 

SÉXTA. Protección de datos  

As actuacións en materia de cesión de datos de carácter persoal axustaranse ao disposto na 
Lei orgánica 15/1999, do 13 de decembro, de regulamentación do tratamento automatizado dos 
datos de carácter persoal e o seu regulamento. 

A tal efecto e de conformidade coa normativa de referencia, a asociación tratará os datos de 
carácter persoal en relación coa actividade obxecto do convenio, que non os aplicará ou 
empregará con fin distinto ó estipulado, nin os comunicarán, nin sequera para a súa 
conservación , a outras persoas, estando sometidas ás correspondentes medidas de 
seguridade. 

Cumprido o obxecto do convenio os datos de carácter persoal obtidos como consecuencia da 
realización de actividades deberán ser destruídos ou devoltos a esta entidade, así como o 
soporte material ou documentos resultantes en que conste algún dato de carácter persoal. No 
caso de destinar os datos a outra finalidade non conveniada ou incumpra o estipulado, 
incorrerá en responsabilidade pola infracción cometida. 

 
SÉTIMA. Seguimento e avaliación 
 
Para a interpretación de cantas dúbidas xurdan na aplicación do convenio créase  unha 
comisión mixta, que estará integrada polas persoas que sexan designadas para o efecto por 
parte das dúas institucións (técnicos da Concellaría de Benestar Social e da devandita 
Asociación). Esta comisión velará polo cumprimento dos obxectivos fixados. 
 
OITAVA. Causas de resolución 
 
Son causas de resolución do presente convenio, e procederá, se é o caso, o reintegro total ou 
parcial da axuda percibida e os xuros de mora devengados dende o momento do seu 
pagamento (artigo 13.2 K)  da Lei 9/2007, do 13 de xuño, de subvencións de Galicia) as 
seguintes: 

 
 

1. O incumprimento de calquera das cláusula estabelecida no presente convenio. 
2. A aplicación total ou parcial dos fondos outorgados no convenio para fins distintos dos 

que motivaron a súa concesión. 
3. A falta de xustificación do emprego das cantidades recibidas. 
4. Os demais supostos previstos nos artigos 32 e 33 da Lei 9/2007, de 13 de xuño, de 

subvencións de Galicia. 
 
NOVENA. Duración do convenio  
 
A presente convenio entrará en vigor na data da súa sinatura, e terá vixencia ata o 31 de 
decembro de 2.008 e financiará gastos correspondentes ás accións desenvolvidas durante o 
exercicio 2.008 para o cumprimento dos obxectivos nel establecidos. 
 
Non obstante, poderase prorrogar, por acordo expreso, por igual período de tempo, de 
conformidade co disposto na Lei 38/2003 xeral de subvencións (artigo 16).  
 
En todo caso, calquera das partes poderá denuncialo comunicándoo por escrito á outra parte 
con dous meses de antelación a finalizar o período de vixencia. 
 
 
DÉCIMA. Carácter do Convenio 
 
Este convenio ten carácter administrativo, rexéndose ós seus efectos polas cláusulas 
estabelecidas nel, e no non previsto, seranlle de aplicación o disposto na Lei 9/2007, de 
subvencións de Galicia, na Lei 38/2003, do 17 de novembro, xeral de subvencións e a  
Lexislación de Réxime Local aplicábel ó caso. 

Non obstante o anterior, as cuestións litixiosas que poidan xurdir sobre este convenio, respecto 
da interpretación, resolución e efectos do convenio, serán resoltas en última instancia 
administrativa polo Illmo. Sr. Alcalde do Concello de Santiago de Compostela, poñendo os seus 
acordos fin a vía administrativa, contra eles poderá interpoñerse recurso contencioso-
administrativo, segundo estabelece o artigo 46.4 da Lei 29/1998, reguladora desta xurisdición. 
Para este efecto, será competente o Xulgado do Contencioso Administrativo de Santiago de 
Compostela. 
 
E, en proba de conformidade, ambas as dúas partes asinan este convenio por duplicado, no 
lugar e na data sinalados no encabezamento. 
 
 
   Polo Concello de Santiago de Compostela                          Por CRUZ VERMELLA 
 
 
 

 
 
   
 
 
 
 
 
       Asdo.:Xosé Antonio Sánchez Bugallo                          Asdo.: Rufino Constantino Pérez Outes 

 


